
Gwasanaeth Nadolig
Duw gyda ni.
Gwasanaeth Nadolig syml i blant ifanc. Mae’n bosib addasu’r geiriau a’r drefn. Mae’n bosib rhoi gwaith y siaradwr i un person yn unig, neu ei rannu ymysg llawer. Byddai’n bosib cael Mair a Joseff yn ymddangos mewn rhai o’r golygfeydd. Nid oes raid iddynt siarad, ond hawdd iawn fyddai rhoi geiriau iddyn nhw’i ddweud.
Os oes gennych chi daflunydd a sgrin mae’n bosib defnyddio’r sleidiau PowerPoint o ‘GwasanaethDolig_plant 1ppt’  i gyd-fynd â’r gwasanaeth.
Caneuon: Stori’r Preseb gan Robat Arwyn: Y Lolfa, neu ganeuon addas eraill.
(Sleid 1 : Croeso)
Golygfa 1
(Sleid 2 : Mair a Joseff yn teithio)
Siaradwr :  
Aeth Mair a Joseff ar daith hir o Nasareth i Fethlehem. Aethant yno i gael eu cyfri.

Plant ifanc: 
1,2,3,4,5 (Wedi ei gwisgo fel bugeiliaid/angylion)
Siaradwr : 
Nid oedd lle yn y llety.
(Sleid 3 : Dim lle yn y llety)
Cân:  Dim lle (Rhan gyntaf yn unig)
Siaradwr : 
Arhosodd y ddau mewn stabl. Y noson honno pan oedd popeth yn dawel......
Plant ifanc: 
SSShhhhhh.

Siaradwr : 
......ganwyd plentyn yn y stabl. Iesu Grist, Mab Duw. Gofalodd Mair yn dyner am ei baban bach newydd.
(Sleid 4 : Baban Iesu)
Cân: I Orwedd mewn preseb (y bennill gyntaf)
Golygfa 2
(Sleid 5: Bugeiliaid)
Siaradwr :
Roedd y bugeiliaid allan yn y caeau yn gofalu am eu defaid .

Plant ifanc: 
Mee....Mee......Mee

Siaradwr: 
Daeth angel i siarad gyda’r bugeiliaid. Roedd  goleuni mawr yn disgleirio yn yr awyr. Ofnodd y bugeiliaid.

Plant ifanc: 
Wwww.....Wwwww......Wwwwww!
Angel(ion): 
Peidiwch ac ofni. Newyddion da sy’ gen(nym) i. Ganwyd heddiw faban arbennig ym Methlehem. Ewch i chwilio amdano. Mae’n gorwedd mewn preseb.

Angel(ion): 
Gogoniant i Dduw! Heddwch ar y ddaear i bawb yn mhob man.

Siaradwr: 
Aeth y bugeiliaid i Fethlehem i chwilio am y baban arbennig – Iesu Grist Fab Duw.

Siaradwr: 
Aethant ar frys..

Siaradwr: 
a dod o hyd i Mair...

Siaradwr: 
a Joseff..

Siaradwr: 
a’r baban bach yn gorwedd mewn preseb.

Siaradwr: 
Roedd y bugeiliaid wrth eu boddau am eu bod wedi cael cyfle i weld y baban Iesu. Roedd dynion doeth o’r dwyrain hefyd eisiau dod i addoli Iesu. Roedden nhw wedi sylwi ar seren newydd yn yr awyr ac wedi deall bod brenin newydd i’r holl fyd wedi ei eni.
(Sleid 6 : Gwŷr doeth)
Gwŷr Doeth:  
Dyn ni wedi teithio o bell, siwrne faith



    
Gan ddilyn y seren o hyd, ar ein taith



   
 Cysgu bob dydd a theithio’n y nos

    
Bob amser yn dilyn y seren dlos.

    
At Herod yr awn, i ofyn a holi

   
Er mwyn  cyrraedd y baban, ei weld a’i addoli.

Herod: 
Baban newydd! Brenin newydd! Na, dim o gwbl gyfeillion. Fi yw Brenin yr Iddewon. Ond...efallai....mae rhyw sôn... fod brenin i’w eni ym Methlehem. Os ewch yno a dod o hyd iddo, cofiwch alw heibio ar eich ffordd adre – i mi hefyd gael addoli y brenin newydd.

Cân.        Pan anwyd Crist ym Methlehem dref (475 Caneuon Ffydd) neu Ganwyd Iesu’n nyddiau Herod (477 Caneuon Ffydd)
Syniad da, efallai, fyddai cael y gynulleidfa i ganu tra bod y plant yn mynd i’w llefydd. Mair, Joseff, babi a phawb gyda’i gilydd.
Gŵr Doeth 1:  
Dyma aur i ti – am dy fod yn frenin.
Gŵr Doeth 2:  
Dyma thus i ti– am dy fod yn offeiriad

Gŵr Doeth 3:  
Dyma fyrr – anrheg rhyfedd iawn , dwi’n deall. Ond drwy farw byddi di’n achub yr holl fyd.

Cân:  Cysga’n Dawel.(Nid oes rhaid canu’r gân i gyd!)/Stori’r Preseb.
Siaradwr: 
Cafodd Joseff a’r gŵyr doeth rybudd gan Dduw am   fygythiadau Herod, a’i fwriad i ladd pob bachgen bach. Dihangodd Mair a Joseff i’r Aifft gyda’r baban Iesu, ac aeth y doethion adref ar hyd ffordd arall.

Siaradwr:
Tyfodd Iesu yn blentyn annwyl a dymunol.  Roedd ei gymdogion a Duw, ei dad, yn meddwl y byd ohono.
(Sleid 7 : Seren)
Gweddïwn: Diolch i Ti ein Tad, am Ŵyl y Geni. Diolch am roi cyfle arall i gofio am y baban Iesu a’r geni gwyrthiol ym Methlehem. Diolch i ti am yrru dy unig fab i’r byd. Yng nghanol brysurdeb y Nadolig gweddïwn am gyfle i feddwl am wir ystyr yr ŵyl arbennig hon, sef bod y Meseia wedi dod i’r byd; yr Immanuel – Duw gyda ni. Helpa ni i ystyried y pethau pwysig yma y Nadolig hwn. Amen
Carol i’r gynulleidfa.

